
কাতর এখন মুণ্ড হয় নাই রণে,

কেন বা লইব বল, সাহায্য তোমার?

আর না বলিলা কিছু তারে তবে চণ্ড।

প্রেম আলিঙ্গনে রণে বিদাইলা ভায়ে।

টঙ্কারিয়া ধনু তবে অগ্রসরি বীর

আরম্ভিলা রণ। কালী মহারৌন্দ্রারূপী

হইলা দেবের বলে। ভীষণ সংগ্রাম

হইতে লাগিল। মোরা সবিস্ময়ে দেখি,

ভ্রমিছে বীরেন্দ্র বীর দৈত্যকুল শ্লাঘা

সে সমরানলে একা, শান্তি নিরাপদে;

ভ্রমে অগ্নিগোধা যথা পাবক রাশিতে।

কতক্ষণে বীরবর হয়ে জ্বালাতন

অজস্র দেবের বাণে, রোষিয়া উঠিলা।

মহামার মূর্ত্তি বলী ধরিলা তখন।—

কভু লয়ে ভীমগদা, কভু ধনুর্ব্বাণ,

কভু তীক্ষ্ণ অসি, কভু বা ত্যজিয়া অস্ত্র,

রিক্ত হস্তে বীর, ঘোর ঘূর্ণাবায়ুসম

ঘুরি রণ স্থলে দর্পে, যুঝিতে লাগিলা।

ভঙ্গ দিল দেবগণ যক্ষ রক্ষ ত্রাসে।

একাকিনী রণ ভূমে রহিলা ভৈরবী;

নীরব সে রব এবে চকিত নয়ন।

অস্ত গেল দিবাকর, এল নিশীথিনী।

